
Në bazë të nenit 64 paragrafi (1) dhe nenit 8 paragrafi (1) të Ligjit për kulturë (“Gazeta zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51/11, 136/12, 23/13, 187/13, 44/14, 61/15, 154/15, 39/16 dhe 11/18), Ministria e Kulturës shpall
KONKURS PËR BLERJE TË TEKSTIT DRAMATIK MAQEDONAS 
TË PAPUBLIKUAR DHE TË PAPREZANTUAR
I. INFORMACIONE TË PËRGJITHSHME 
Ministria e Kulturës, në bashkëpunim me Festivalin teatror maqedonas “Vojdan Çernodrinski” – Prilep, e me qëllim të afirmimit të dramës maqedonase bashkëkohore dhe të mundësimit të pasurimit të fondit të teksteve dramatike nga autorë maqedonas, në vitin 2023 do të sigurojë mjete nga Buxheti i Republikës së Maqedonisë së Veriut për blerje të tekstit dramatik maqedonas të papublikuar dhe të paprezantuar. 
II. E DREJTA E PJESËMARRJES 
Në Konkursin për blerje të tekstit dramatik maqedonas të papublikuar dhe të paprezantuar (në tekstin e mëtutjeshëm: Konkursi) mund të marrin pjesë autorë që janë shtetas të Republikës së Maqedonisë së Veriut. 
Në Konkursin parashtrohet teksti maqedonas dramatik i cili nuk është publikuar e as nuk është prezantuar më parë në skenë. 

Çdo autor ka të drejtë të konkurrojë me më së shumti 2 tekste dramatike. 

III. PRIORITETE 
     Gjatë shqyrtimit të teksteve të parashtruara, prioritet do të kenë tekstet të cilat:

1. nxisin pjesëmarrje të autorëve të rinj vendorë; 
2. promovojnë autorë dramatikë maqedonas;
3. e afirmojnë dramën maqedonase bashkëkohore;

4. iniciojnë pjesëmarrje të rritur të publikut – bashkëveprim, publikut aktiv, pjesëmarrje publike të të rinjve; 

5. hapin çështje shoqërore aktuale. 
IV. VLERËSIMI DHE KRITERI 
Vlerësimi i teksteve të parashtruara do të bëhet nga komisioni profesional në pajtim me prioritetet dhe cilësinë e tekstit. 

Komisioni do t’i vlerësojë tekstet e parashtruara në pajtim me kriteret në vijim:
· shkalla e ndikimit të tekstit mbi cilësinë e jetës kulturore të komunitetit; 
· cilësia dhe novacioni i përmbajtjes; 

· përfshirja e temave aktuale bashkëkohore me ndikim shoqëror. 
V. MËNYRA DHE AFATI PËR PARASHTRIM TË DOKUMENTACIONIT TË NEVOJSHËM 
Dokumentacioni parashtrohet në Ministrinë e Kulturës përmes postës (rr. “Gjuro Gjakoviq” nr. 61, 1000 Shkup) me datë në vulën postare, ose personalisht në arkivin e Ministrisë në ditët e punës më së voni deri në ora 15:30. 

Tekstet dramatike për Konkursin 
duhet të dorëzohen në Ministrinë e Kulturës në zarf të mbyllur, në tre ekzemplarë, me shenjë: Për Konkursin: “BLERJA E TEKSTIT DRAMATIK MAQEDONAS TË PAPUBLIKUAR DHE TË PAPREZANTUAR”, me shifër dhe tekstin “MOS E HAP”. 

Në zarfin, përveç tekstit dramatik, duhet të bashkëngjitet edhe zarf i veçantë i mbyllur, të shënuar me shifrën e njëjtë, në të cilën do të përfshihen të dhënat për autorin (emri, mbiemri, biografia e shkurtër, telefoni dhe adresa) dhe Certifikata për shtetësinë e Republikës së Maqedonisë së Veriut. 

Në asnjërën faqe të tekstit dramatik nuk guxon të shënohet emri i autorit ose çfarëdo shenje që tregon identitetin e tij. 

Konkursi do të zgjasë deri më 15 mars 2023. 

Tekstet dramatike të arritura pas afatit të cekur nuk do të shqyrtohen.  
VI. VENDIMMARRJA NË LIDHJE ME TEKSTET DRAMATIKE MAQEDONASE TË PARASHTRUARA NË KONKURSIN 
Tekstet dramatike do të shqyrtohen dhe vlerësohen nga komisioni i veçantë nga persona të shquar, profesionalë dhe kompetentë të emëruar nga Ministria e Kulturës, me propozim të Festivalit teatror maqedonas “Vojdan Çernodrinski” – Prilep. 

Komisioni do të bëjë zgjedhjen në më së shumti 3 tekste dramatike maqedonase nga tekstet e paraqitura. 

Vendimi i Komisionit është përfundimtar. 

Autorëve të teksteve të blera dramatike maqedonase, për blerje të të drejtave autoriale për publikim dhe prezantim të tekstit dramatik, Ministria e Kulturës do t’u shpërndajë kompensim në shumë neto prej nga 120.000 denarë. 

Ministria e Kulturës do të zbatojë procedurë adekuate për publikimin dhe prezantimin e teksteve të blera dramatike maqedonase. 
VI. NJOFTIM PËR REZULTATET NGA KONKURSI 
Për rezultatet nga Konkursi, parashtruesit e teksteve dramatike do të njoftohen në pajtim me Ligjin për kulturë. 

Rezultatet nga Konkursi do të publikohen në ueb faqen e Ministrisë së Kulturës. 

Tekstet e pazgjedhura dramatike maqedonase do t’u kthehen autorëve. 
VII. LIDHJA E MARRËVESHJES PËR BLERJE
Ministria e Kulturës do të lidhë marrëveshje për blerje me autorët e teksteve të zgjedhura dramatike me të cilat do të rregullohen të drejtat dhe obligimet e ndërsjella në pajtim me rregullat ekzistuese të Republikës së Maqedonisë së Veriut. 
 

VIII. INFORMACIONE PLOTËSUESE 
Për informacione plotësuese në lidhje me Konkursin, të interesuarit mund t’i drejtohen Ministrisë së Kulturës së Republikës së Maqedonisë së Veriut në Seksionin për Veprimtari Dramatike dhe Filmike në adresën elektronike: snezana.ik@kultura.gov.mk 

